
28   Editorial

“BEST CHRISTMAS”
- Pastor Intern. H. Thiankhanmuan

Lhanghoi Presbyterian Church, Singngat.

Chibai!! Kum 2016 sunga buaina, haksatna, nopna leh dahna tampitak
hon thuak mualsuah sak Tangtawn Pathian min ka phat hi. Pathian’
ompihna thupitak ziakin kei mimal mahmah in leng Pathian apan
hamphatna tamtak ka mu a, kei banglel a dingin phulou vangphatna
tang ka hi, ka kichi a A’ min ka phat hi.

December kha saptuamte a dinga Khawmpi neihna kha ahi a, gingtute’n
I ngaih poimoh penpen uh Christmas hun leng ahi. Huai dinga
kisakkholhna munchih ah paitou lellel in, Mizoram, Nagaland chihte
ngial ah kongzingte vak singseng in, lampai leh khualzin a I omkhak
chiangin lungsim thaksaktuan mahmah hi. Huan, ei Lamka khopi mahmah
ah leng Biakinn leh mimal inn  khenkhat ah aksi lem, vak chi tuamtuam
a zep a om muhtheih ding omta hi. Hichibang a kisakkholhna omte’n
Christmas gim hon namsak mahmah hi.

Tutung in ‘Best Christmas’ chih thupi ka hon zatna zenzen ahihleh,
December 2014 in All India Zomi Christian Fellowship saina in Rayburn
Presbyterian Church ah ‘Celebrate Christ’ chih thupi zang in program
nuamtakmai zat in om hi. Huai hun ah Rev. Dr. JM Paupu in a thugen hi.
A hon thugen khenkhat akipan theihnathak leh ngaihdanthak hong piang
om hi. Hiai Program Angels Vision cable a khahkhiat ahihman in huai
hunlai a ana za leng I om ngei uh ka gingta hi. Aman a genna ah, ‘Best
Christmas’ chih thupi pansan a kigelh Shillong Times newspaper ah kum
bangzah hiam paisa a ana simkhak thu hon taklang hi. Huai ah Khasite mi
khat panlakna ziakin khua khat in a Christmas annkuang umna ding uh
tang in tagah leh gentheite panpihna dingin pia ua, khosung a om meithai
khat inn bawlsak uh, a chi hi. Hiai thu a hon gen akipan in eite Christmas
zatdan ngeina khenkhat, abiktaka ankuang luina thupitak I neihte uh, hon
enkikthaksak in, saptuamte’n I zatdan ngeina ban ah bang om hiam chih
hon ngaihtuahsak mahmah hi’n ka thei hi.

Youth Fellowship in, Lamka
Presbytery sunga tuailaite
samkhawm in Advance Christmas
a hon zatpih ua, Christmas late
sakna, mimal, pawl leh mipi’n a
kinei a nuam kasa mahmah hi. Huai
hunin Message a hon gensak ua,
Luke 2:29-30 a kipan Simeon in
Jesu Khrist a lat ding laia kammal:
“Toupa, tun ah na thu bang
zelin, na sikha khamuang takin
na pai sak dinga: Na hotdamna
ka mitin a muhtak ziakin” chih
pansan in Jesu kia a hotdamna
muhtheih ahihdan ka gen a, kei
mahmah hon khoihkha in kakithei
a, nuam kasa mahmah hi.

Tuamah bangin, nang hinkhua ah
leng Christmas zatdan
chituamtuam leh Christmas zatna
tungtawn a gah chituamtuam na
muh om dingin ka gingta hi. Huaite
lakah bang ahia CHRISTMAS
MANPHA na sak penpen chih
enkik inla, huaibang in tu Christmas
hong tung ding ah kihihhatthak
nawn in. Awle; mailam zek a I zat
ding uh Christmas 2016 in mimal
chih adia kipahna leh lohchinna;
Jesu itsemna hon tuntu hi henla;
huan, lametna lianpi toh I galdot
uh kum 2017 in ginomtaka Jesu
Khrist nungzuitu hi ding in hon pi
galkai hen chih I thumna ahi.

LAIKHAK
To:

Coordinator (Missions) leh Saptuamte 

Navek un Cambodia gam panin  Toupa Jesu Khrist  min in Chibai !

Noute toh Tanchin kizak sak tuah zelzel lunglut huai in Tha hon guan
tuan mahmah hi. Toupan I Thumnate uh hon dawng zelzel a tuni tan
damin I sepna uah ma akisawn thei hi. Cambodia gam adia na Thilpiak
leh Thumna te uh hon vuak suak saklou I biak Pathian min phat in om
tawn tung hen! Kuapeuh dama na sepna/zilna mabante uh sunzom thei
zelzel hiding in kon gingta ua, Kipah huai. Hun leh nite pai hat petmah
ahong bang a, kum tawp lam November kha hong hi guih non a, inn lam
ngaihna hong lian mahmah zel hi.   

Cambodia gam in amau sahkhua thil
a dia ani poimawh ngaih pen uh
‘Pchum Ben’ khalui(Oct.) in agam
pumpi uah thupi takin zang uhi.
Amau gintak danin  hiai hun ah a
inn kuan pihte uh  ana mual
liamsate kha(soul/spirit) ten hinga
damlai te hong veh sek uhi.
Huaiziakin, huai kha hong vehte suk
lungkim sawmin anek adawn ding
uh alim theipen in a na bawl sak
ua, huai toh kizawi tonin a Temple
te  uleh Pagoda te ua a siampu leh
siampi te uh neek leh dawn in  va
vak tai uhi. Tu kha(November)
ading in nop bawlna Bon Om
Touk(water festival) lop ding
ngaklah mahmah non uhi. Hiai hun
a   long  kitai  demna  (boat  race)

thupitak in lui leh dil aneih te uah
nei nainai sek uhi. Pathian hing leh
amaute itt leh bawlpa theilou a
khovel thil leh gindan diklou zuia a
melma pa setan in lam tuamtuama
api koi ten Suahtakna ahon ngah
nading uh Toupa Jesu minin nget
sakni.

School leh biakna(Church ministry)
tungtawna isepna uh buailuat na
omlou in pai hoih zelzel hi. Khalui
in  Malar leh apasal Jeffery(Indian
Malaysian) ten school tungtawna a
I sepna uh amau tha mahmah in
hong panpih uhi. I school te uh hoih
taka a rong hong nuhsak ua hong
chei sak ban uah; agam mi iseppih
te un naupangte theih siam ding

ahih keileh khuksak in a om ngei
kei hi.” 2 Timothi 2: 3-5. Pathian
kianga Kipahthu gen nading leh
Thumna a phok dingin anuai ah
bangzah ziam kon gelh hi:

Kipahthu gen nang :
1. Unaunu Malar leh Jeffery ten I
nasepna te uh hong huh ua hong
panpih ziak in.
2. Nu leh pa dia kitenga Toupa gam
adia kal ka kasuan khom uh(ka kiten
nung uh), akum 5(nga)na dama
honmuh sak tak ziakin.
3. Kum 2006 November in gam
tuamtuam apan Missionary
Siemreap khopi a om bangzah hiam
ten Sappau(English) a biak khomna
akipan khia a amin dingin Christian
Fellowship of Siemreap(CFSR) aki
chi hi. Hiai biakna tuni tanpha in pai
hoih zelzel in tukha(Nov.) tarik 6th in
a kum 10 th china Anniversary
akilawm thei hi. Hiaitan honpi leh hon
makaih I biak Pathian min phat ni.
4. Mercy Lianvung in anih nading
in nau honpai non a kipah huai lua.

Thumna a phawk ding:
1. I church memberte uh tulel in
damlouh na ziaka biakin hong
kaizoulou bangzah hiam om ua huai
te ading in.
2. I school naupante te uleh church
member teng un Khalam leh
Salama khanna hoih sem ahon neih

na ding un.
3. Kuapeuh in siangthou na leh
diktat na I ngaih poimoh chiat na
ding un.
4. A gammi seppih dia ilak thak uh
unau nu Samnang adingin. Aman 
Jesu Khrist a ginna chiantak nei a
Pathian nasep lunglut ahi a, tanu khat
anei. Hun paisa ah apasal in atai
sana, haksa takin atanu toh akhosa
lel uhi.
5. Christian Fellowship of
Siemreap(CFSR) in ma asawn
zelzel nadingin. A Leadership Team
a gam tuamtuam a panin mi sagih
ki om hi.
6. Hanna Niangngaih  tukum
August kha lailak a kipan in school
aki kaisak panta a, hoih taka hong
kaizom nadingin.
7. Mercy Lianvung leh asung a
naupaiin hoihtaka damna hon neih
zom theih nading in.
8. Kei leng achangchiang in natna
leh haksat na tuamtuam ten hon
bawm sek uhi. Toupan Khalam leh
salam a hatna honpiak zelzel na
dingin.
Toupa leh Agam a dia na Thumna
uleh thilpiak te uh tungtawnin I biak
Pathian in aleh tampi in hon
vualzawl chiat ta hen aw. 
   
Toupa leh Agam adia nasepih uh,
Unaupa Chinsuanmang leh
innkuante, Cambodia.

Nopbawlna ankuang luina sia chi
kahipah kei. Hiaibang hun nuam
tuh lawm leh khanvual kim hun leng
ahihman in nopbawlna bangmai in
zatkhak a baihlam mahmah. Ka
naupan lai bangin Christmas
puanak, Christmas vanthak chihte
a ngeina leh ahiding mah ka sa hi.
Tuailai ka hong hih in, mahni
zatding sum zongin akibuai
mahmah a, school holiday chiang
bangin singkhuah pua in Tuitha gal
lam ah zing apan nitaklam dong
kikuan hi. Tawltaka nipikal nih
sunga sepkhiat teng Christmas
sunga noptalna in zatbei ahi zel mai.
Nitak lenkhop zanhah bang tuh,
Meitei pau in gen leng, masana ta
bah, a lou theilou banga ngaih ahi.
La bel a kithei mahmah a, huai hun
ah thutak theihchetna lam himhim
ana ngaihsun khalou in, a ki enjoy
thoh top hi.

Kum 2005 in Billy Graham
Evangelistic Association nuaia
Project khat, My Hope India kichi
ah Churachandpur District
Coordinator in kana semkha hi.
Huai hun leuleu in, Christmas kichi
family program ahi. I saptuam
sung, veng na pam, leh, kho sung
ah khalam leh salam a tasam mite
nitak ann ne dingin samkhawm inla,
Jesu Khrist hong paina san diktak
amaute hilhin hotdamna lampi

kokmuh in chih, a hon paipih uhi.
Huai khawng a kipan in Christmas
om zia leh lop ahihna diktak sut in
kana neikha pan ahi. Sapgam
khawng ah huchidan a hih pawl a
om ua, eite’n I na zatdan ngeina uh
paikhia in amaute’ hihdan in
kikhekthak ni chi leng saptuam
vaihawmna leh paidan nial ka
hihkhak ding ka lau hi. Himahleh,
khalam ann leh salam ann in mite
vak hi leng ‘Best Christmas’
chihtheih ding khat semkhekha I hi
maidiam chih ngaihdan a hon
neisak hi.

Thamlou in, ka tenna Zion Veng,
New Lamka a YPA Unit
makaithakte’n kum 2014 in
‘Sianthouna’ chih thupi zangin
Advance Christmas hon zatpih ua,
a hihdan uh hoih leh ettontham
ching kasa mahmah hi. Amaute’n
“Khristian Hindan Tawisang” chih
motto hiai Christmas hun kuan a
gingtute hihdingdantak khat hon
pholhsuah uh hi in ka mu hi.
Khotang heutu hoih in khotang
chidamna ding a gelin a semkhia
chih a muhtheih hi. Hiai hih ‘Best
Advance Christmas’ chihtuak
mahmah hi.

Kei ana kizatkhakna dang khat hon
gen lai leng ka ut hi. December 21,
2014 in Rayburn Presbyterian

DAVID LIVINGSTONE
KIPUMPIAKNA HILOU IN

HAMPHATNA AHI
- Gelhtu: Miss Marilyn Dimthianmawi

PCI (R) Singngat, Singngat Presbytery.

“Paina ding lampi a om ziaka hong kalsuan ding mite ka deih kei
hi. Ka deihte bel paina ding lampi omlou ahi chih theinapi a hong
kalsuan dingte ahi”

THUPATNA
David Livingstone tuh March 19, 1813 in Blantyre, Lanarkshire ah
pianga, May 01, 1873 in Ulala, Africa gam ah si hi. A pianna Pa ahihleh
Protestant Sinsaktu muanhuai khat hi a, Bible thu sinsakna ana pe gige
hi. A Pa sahkhua mitna in David Livingstone tuh khalam ah ana chawm
mahmah in a hinkhua ah Missionary hih lunggulhna chi ana tuh khinta hi.
Naupang chik ahih akipan Subject nihZoology leh Science lam ah
lunglut in tempai mahmah hi. David tuh Damdoi lam siamna tungtawn a
Tangthupha puaktu khat ahih banah Tangthupha ziaka Africa gam lian
takmaidapkualtu masapen leh suak-le-sal(Slavery) a kineihnasukbeina
dinga panlatu khat ahi. David tuh kum 10 apan kum 26 ahih
tandongakhua ua Pat hekna khawl (Cotton Factory) ah sem tou
ngitnget hi. Hun hongpai zel in kum 1836 in Anderson’s College, Glasgow
ah Medical Missionary sin dingin lut hi. Damdoi lam toh kisai siamsinna
lam a mi lohching tak hih ding ana lunggulh gige ziakin amah-le-amah
kichawm in college ana kai a, degree sangtak in zoukhia (Graduate) hi.

MISSIONARY KUANNA
College akai lai in Pathian thugen ngaihkhiak theihna ding hun lem nei in
Dr Robert Moffats’ thugen va ngaikhia kha hi. Hiai Dr Robert thugente
laka khat “Zingsang nisuak kilawm takmai nuai ah Missionary om
ngei nailouhnakhota saang tampi akipan a meikhu hong zaamtoute

a Africa gam a pai sese?  Willian
Carey in a pianna gam (Engladn)
nusia a India hong lut sese!  Banah,
Sawltak Paul in Palestine gam nusia
a Europe gam lutsan mawk!!
Bangziak hidin na gingta a?  Na
ngaihtuah kha ngei hia?

A dawnna khat kia om hi.  I
laisiangthou in a chih bangin Lou
(field) tuh khovel ahihziak ahi. Ei
mah tenna mun kia khovel hilou hi.
Lou bawlmi in a lounawl kil khat
kia puah lou in, a pumpi in a
hahsiang zel hi.  Ei omna mun pen
lou nawl kil neuchik hilel hi. Nidang
a i et bat louh te muh sawm dak
lehang Lou a buhte min zou, kuai
gawp hita hi (John 4:35) Lou a buh
a min chiangin lou neiten a kikhel
man khak ding lau in kinoh mahmah
uhi. Aziakbel hong kikhel leh buhte
kuai gawp in mangthang ding hi.

Tua mahbangin mangthang ding
khate lak hun in min gawpta a, hun
lemtang i neih lai a i lak mengmeng
kei leh buaina in hon lap ding hi.
Zing chiang a nekmang mai ding
buh i awlmoh bangin kha
mangthang dingte awlmoh in kipan
ni.  Mangthang ding khate nak it
huai na tel e maw!

Unaute tu Christmas i lop chiangun
i inkuan sung, i local sung ah
Mathai 28:19-20 a i Toupa Jesu
Khrist in mohpuakna ahon piakte
thei thak a, ki hanthawn tuah
thakna a zang chiatin i Toupa min
in ka hon ngen hi.  Inkuan a pan
thak la a, 2017 pen mission
lungsim toh lut chiat ding leh
khalam mit lian zaw a hah kum
hidia kisingsa chiat dingin ka hon
vaikhak hi.   Toupa’n a thu
vualzawlta hen.

jonga laihilh di dan leng hong sin sak
uhi. Huai banah, I naupangte uh
zatding laibu leh thil tuamtuam leng
hon lei sak ua, kipah huai kisa petmah
hi. Hichi bang Pathian gam nasep
nading a lunglut leh mi kiphal te ziak
in Toupa min thupi iphat ahi.  Kho
tuamtuam a kal iva suan nate uleh
Biakna ava kineih pih nate ah achang
in lung kiat dimdem hun bang hong
om seka, himahleh, ahun ahun in
Toupan hon ompih in hon suhat zelzel
hi. Mi khenkhat ten a Thuza in limsak
utlouin ngaipoi moh het kei mahle uh;
gingtu det leh Pathian a dinga etton
tak mibangzah hiam leng om uhi. 

Pu Oun :  Unaupa Pu Oun   hih  I
 church memberte  laka  etton  tak
mahmah khat ahi. Aman kumnih
paita in Topa Jesu Lal leh hondampa
a pomin Baptisma ana tang hi. A
pianthak ma in a zi ittakin atai san
banah pasal dang neih san hi.
Huaiziakin, Pu Oun  in ata  thumte
uh amah vuaka akep hong ngaita hi.
Ama nek zonna ahihleh coconut(jubi
gah dawng) zuak ahia, atate toh inn
neuchik khat luah in khosa nitnet uhi.
Ama etton takna ahihleh, Pathianni
 zingkal Biakna kikhopna ah hun
aneih liai leh hong kai gige a, akuan
masa pen a hong pangin biakna mun
ding hong lep fel pih sek hi. A tate
nekding kaikhom thei hamham
himahleh hih theih khamkham in
mipanpih sek hi. Achang chiang

bangin biakinn hong kai teng dawn
ding tui siang thawl(bottle) tampi hon
puak tittit sek banah nek ding leng
 hon puak sek mawk hi.  ” Pia inla
hi leh piakin na omding…” chih laa
bang phok huai zezen. Pu Oun  leh
atate ading in Thumsak ni.

Jai Tah: A pasal leh atu ata ten
Pathian thu gingta lou in limsak utkei
mah le uh Jai Tah in biakna ngai
poimawh in mun gamla sim pi
apanin hong kuan sek hi.
 Ningani(Thursday) biakna Khna
Thmey khua a I neih sek  uh
tungtawna kum bangzah hiam paita
a Toupa Jesus Christ hon gingta a
Baptistma I piakte uh laka khat ahi. 
Aman mit lam buaina anei seka a
Prayer point te laka khat chuh amit
dam nadinga ngetsak ding chih ahi.
Khali  paita(4months ago) in amit
bulh ding aki  leisaka huai phatuam
sa in tutan in abulh lai hi.  Achang
chiangin  apasal in bawl genthei sek
a nek leh dawn ding nasan  aneih
louh   hun  uh  om  sek mahleh  a
hunhun in Toupan ompih in a kul leh
poimawhte uh pe zelzel hi. Jai Tah
leh a inkuante thumna ah phawkni.
“ Khrist Jesu sepaih hoihtak bangin
gimthuak hon thuakpih in. Sepaih a
om dinga a teelpa kipaksak theihna
di’n, sepaih kuamah kidoulai in hiai
damsung khosaknate in a kisubuai
ngei kei a; huan, kidemnate bang
ah leng mi pang mahleh, dan banga

ka mu gige” achih in a lungtang
naktak a sukha in Dr Robert
kithuahpih ding Missionary hih utna
lungsim hong neita hi. Huchiin, kum
27 ahih in London Missionary
Society-te sawlna in South Africa
ah doctor hihna toh Missionary
dingin kuan hi. Himahleh, amunava
tun hial chiangin mite baihlam taka
Christian suahsak diing thil haksapi
ahihdan va muhchian hi. Hiai ziak
mah ahi dinga, 1840’s sungin
Christian sahkhua ah mi khat
kialelpilut zou hi.

KIPIAKZOHNA
 David tuh Africa gam a aom
sungteng kipezou takin khosa hi.
Apaina khua peuhmah ah hausate
leh a tualsuak mite kimeltheihpih in
amaute toh kichimat takin ompih
thei a huaiziak mah in a’ nasep ah
lohching mahmah hi. Huchibanga
ahoihna leh akipiakzohnate ziakin
a gam mite’n ngaina mahmah in
phat mahmah uhi. David  tuh
Tangthupha gen a kum 30 sung
vingveng Africa a a om sungin Mel
29,000 sanga tamzaw mun ah
Tangthupha gen in zinkual gige hi.
A phakna munte ah damloute
damdoi pia in, panpih ngaite panpih
in a Biakinn ding uh lamsak in
ahunva zang zel hi. David etton tak

ahihna mahmah tuh Tanchinhoih
gen aakalsuan hun sunga haksatna
leh damlouhna atuahtegenkhiak in
nei ngeilou hi. Himahleh, Missions
Field a aom lai in nikhat a omna
khua mite’ gankhoiteSakei in va
neksak hi. Huchih lai in David in
tua Sakeithaua ana kap ziakin
Sakei in sual pah a aliangkou
phuaisak hi. Sakei pen thau a
kikapkhakna ma thuaklah a si in
David tuh suakta mahleh, a liamna
in a nasepna ah naktak in suhatlou
sak hi.

SAP A A OMNA SAN THEI
CHIANG
Missionary dinga akuankhiak
akipan kum 10 tan in David in
Missionary ding mah ahih dan
athak in phawkkhia hi. Huaiziakin,
hichibangin gelh hi, “Missionary
ka hi…..ka nasep ah ka hing
dinga, hiai mah ah tuh sih leng
ka ut,” chi hi. Gingtu ding mu
zoulou kingaisiaaa omlai in Pathian
in ama’ talent zangin Africa gam
liantak theisuak zou hial khop leh
gamlim (Map) mukhetu hihial
khop in pii hi. Hiaiziakin, a gam
mite Christian ahong suahna ding
uleh khovel siamna-pilna leh suak-
le-sal a kizuaknabeisakna dinga
Pathian’ Lam Sialtu(God’s

a alupna tung a thumna neilaisiden
a om tuh muhkhiak in om hi. A mah
nungzui te’n alungtang tuh Africa ah
phum in, ataksamuatlou dinga
kibawl tuh mel 1000 tak a gamla
London khopi tun uhi. Huchiin, a
luang tuh Westminster Abbey mun
ah koih in om hi. A taksa tung a
Sakei in aphuaina mate leng
kichiantaka muhtheih in omlai hi.

SINLAI LAK DING
David hinkhua i genna apan

in sinlai tamtak i lak ding om hi.
Huaite tuh Kippumpiakna,
Kuhkalna, Tupguhna, Tup-le-
ngim kichiantak neihna leh
Hinna piakngamna ahi. David tuh
ahinkhua en lehang a nasep ah
akipumpiak mahmah chih a
muhtheih hi. Pathian’ nasem dinga
akipumpiakna ziakin tup-le-ngim
kiptak nei a, atup thuak mualsuah
teitei dingin a hinna a laankhia hi. A
tup tuh Tangthupha tangkoupih a,
mite Pathian’ lam a pii ding leh
ainnten-louten ua leng khantouhsak
ding tup in anei hi. Huaiziak mah
in, Tangthupha gen aapaina
peuhmah ah mite nna va seppih in,
apoimoh bangbang sepsak in
khalam a akhan theihna dingua
poimoh mahmah Biakinn-te leng va
lamsak zel hi. Amah bangin eite leng

Toupa’ gam nasepna ah kuhkal
takin i pang ding uh. Khalam kia
poimoh hilou in, salam mahmah
aleng mite khansak(civilize)itup
ding uh ahi.

THUKHITNA
David in mite’

thuakgimnatetheihpih in a saltanna
ua kipan a suahtaksak ding
alunggulh manin suak-le-sal a
kineihna a dou hi. Huchibangin
eite’n leng Toupa’ gam nna isepna
ah mite zu-le-sa, khamtheih-
guihtheih leh khelhna sal a taangte
tengteng a saltanna ua kipan
aasuahtak theihna dingun Melma i
dou ding uh. Hiai akipan suakta a
Pathian’ a dinga a hinna uh azat
theihna ding ua pan ilak pih ding
uh ahi. Tuabang tup-le-ngim nei in
David in a sih tandongsem hi.
Unaute, tuni in, nang-le-ke’n
mohpuakna lian takmaiinei uhi.
Tangthupha gen dinga mohpuakna
leh saltangte a saltanna ua kipan
aasuahtak theihna ding ua pan
ilakpih ding mohpuakna inei uhi.
David in asih dong hichi banga asep
bangin eite’n leng i sih dong
amaute’ suahtakna dinga sem
dingin Toupa’ adi’n pang ni.
Toupa’n Thupina teng tang hen!

pai suak thei mahleung Imphal to
Dimapur kal ah bel buai chihtak ka
buai uhi.

Lungsim thawmhau kawmkawm in
ka pai ua, kho tuamtuam ah gari kheng
tou zel in ka pai ua, huai hun in ka
tanu kum 4 lel upa toh ka hih zawmah
ua, ka om dante uh ka ki et chiangin
khasiat tha bang a suak thei hi. Ka
tuanna gari uh suang a hon deng toh,
singkhuah a hong sat toh, gari kituh,
seat kituh, lampi kituh in ka khosa tou
nilouh uhi.  Tua bang a lungzin huai
tak dinmun ah ding mahleung Toupa’
hoihna ziakin damtakin Dimapur ka
tung thei sam uhi.

Dimapur akipan Toupa’ hon sapna
mun ka zuan pah ua, bus a dakkal
8 vel ka tai nung un khe in dakkal
4 vel ka pai nawn leuleu ua, sun 2
leh zan 2 gentheitak a hun ka zat
nungun Toupa’ hon sapna mun
Namsang Village ka tung thei
khongkhongta uhi. Huai mun a
kum 4 ka sep nungin lungkiatna hun
tamtak tung sek mahleh Mosi in a
mite a pi dan leh sinai tang a hun a
zat dante ka ngaihtuah chiangin tha
hon guan kik zel hi.  Pathian in hiai
mun a training dia hon pi eive chi in
kipahna ka nei kik zel hi.  Ka
inkuan uh biakin ah thum dingin ka

pai zel ua, Assam phaijangte ka en
ua, zan chiangin suangman mah
bangin a vak pempuam a, sun
chiang a phaijang lian mahmah tuh
dim di-diai ahihmanin etnop
mahmah hi.

Kum 4 vel ka om zoh un, Pathian
in Amah nna semte mun khat a om
det phallou hi ngei ding ahihmanin
bangalaore lam ah ahon sawl
nawn hi.  Tua ah Bhuddhist mite
lak ah A thu leh late sinsak dingin
hon koih hi.  Bangalore pen ei nort-
east mite leh gamdang miten khopi
nuam pen bang a angaih uh
ahihmanin gamtat-khohei bangleng
nidang a ka omna sangun nop zaw
in lungtun huai mahmah hi.  Ka
omna munlui uah bel van poimoh i
lei nop chiangin dakkal 3 vel a suk
lam ah ki tai nilouh a, tuazoh chiang
a kik touh nawn a ngai hi.
Tuitawina bang leng lampi suk
mahmah a va pai nilouh a ngai sek
hi.  Himahleh Bangalore ah bel
tuabang ahikei a, nuam mahmah
hi.  Toupa min phat in om hen!

Bhuddhistte lak a Pathian thugen
ka hon pan ua, ka sep masakna
uah taksa lam ah haksatna tampi
kituak mahleh khalam ah kipahna
thupi mahmah a, Bangalore ah bel

SAPTUAM MOHPUAK LIAN PEN
- Hoihching, Bangalore

Khua-te hong vot hiauhiau a december kha i hong kai touh chiangin
Christmas gim nam hileh kilawm bangin huih nung ten Christmas ahon
ngai sak zel hi.  Alangkhat ah thawmhauna liantak hon pe thei veve hi.
Aziak bel, hun leh nite khawl lou pai liam zel ahi chih hon thei sak a, hun
kinoh tak a pai zungzung himahleh eite’n bel Toupa’ gam nasepna ah
kinoh sawm hetlou i batna uh om hi.  Awle, unaute,-

Jesu Khrist a kibulphuh saptuamte
mohpuakna lianpen zaw
Tangthupha genzakna (evanglism)
ahi.  Pathian in khovel a it mahmah
a, khovel a dingin a Tapa Tang
neihsun ahon pia hi.

Mi tampite mahni omna mun a det
lua, mahni omna vengsung kia mu,
ahihkeileh khosung kia mu a, aban
muh beh sawm hetlou pawl ki om
hi.  Khenkhat in lah vision sau zaw
deuh nei in, mahni pianna mun leh
gamte ngaihtuah in mission nasepna
a dingin sum leh pai tampipi pekhia
uhi.  Vission sau zaw deuh nei ten
mahni gambup tan muban uh a,
himahleh hiaite tan leng mahni
angsung khual hilai hi.  Hiaite sang
a vision lian zaw nei ten khovel
pumpi musuak in awlmoh ua,
amaute vision pen Pathian’ vision
toh kibang, Pathian in mihingte’

vision dia adeih WORLD
VISION ahi.

Lenna a tuang ten a kipatkhiak
tung un akim leh kiang naichik lel
mu ua, ahong len sang hiai-hiai
chiangun gam zau taktak mu ua, a
sang zaw sem a tun chiangun mual
leh tangte tung ah mun lian zaw sem
mu uhi.  Tua sang in sang zaw lai
leh khovel pumpi musuak ding uhi.

Tuabangin sangpi ah leng in dak
velvel lehang Jesu Khrist bang a
khovel pumpi mu ding hanga, it a
awlmoh thei ding hihang.  I khalam
mitte vak sak in, tua sang a
sangzaw ah leen sawm chiatni.  Ei
kia luipiau a suang om ihi kei a,
luipiau ah suang dang leng tampi
om lai hi.  Missionary Livingstone
in agam (Scotland) a hotdam hi
nailou mi tampite nusia a, bangziak

Highway) hong hihial hi. David in
Africa gam a Missionary dinga
akuan khak manpha a sak dan hiai
bangin gen hi, “Mite’n Africa
gam a dinga ka kipumpiakna
houlimna in zang uhi. Himahleh,
ka ngaihtuahna ah Pathian’ mai
a leiba lianpi ka neih hiai
kipumpiakna neuchik in dinzou
ding hiam?” chi hi. Huaiziakin,
Tangthupha gen a akalsuannate
pen ama’ kipumpiakna hizawlou in
ama’  a dinga HAMPHATNA
hizaw ahi, chi hi.

NASEPKHIAKTE
Kum 52 aphak kum 1858 in The
Royal Geographical Society-te’n
David tuh Nile tui hong
kipatkhiatnazongkhe dingin sawl
uhi. Hangsantak leh kuhkal takin
Nileluizonkhiak sawm in kum 7
hiilhial zong mahleh alohching kei
hi. Kum 1871 in Lualaba Tuikulh
mun vatung hi. Hiai mun bel The
Congolui hong kipatna bul ana hi
a, David in theikhialkha in
Nileluisakha hi. A khualzinna
tungtawn in Mosi oaTunya kichi
mun kilawm mahmah khat
mukhiaa amin dingin Victoria Falls
chih phuak hi. Hiai mun tuh khovel
a khualzinmi(tourist)tamna pen
hiden lai hi. Nikhat tuh Nyangwe

mun a Arab gam mite’n suak-leh-
sal ding a Africa mi 300 leh 400
kikal a pite uh vamu kha hi. Hiai in
a lungsim leh taksa anasak mahmah
a huchiin huai mun akipan kilehkik
in Ujiji kichi Tanganyika tuikulh mun
vatung hi. Khatvei tuh mel 120 a
gamla khe a apai nung in Nyasa
tuikulh vatung hi. Hiai mun a mite
suak-leh-sal dinga pimangvek ahih
ziakun mihing khatle muh ding ana
omlou hi. Huaiziakin, hiai mun pen
“A monster brooding over Africa”
(Africa ah thil mulkimhuai tak
apiang) chi hial hi.Laithon a gelhna
ah, Nyangwe mun ah Africa mite
Arab te’n suak-le-sal a man uh ahih
dan leh Nilelui kipatna suikhiak
sanga suak-le-sal a kimatnanakpi
a poimoh ngaih zaw dingahih dan
gen hi. A sihnung sawtlou in
England in suak-leh-sal a kimatna
sukbei hi dingin thusuah bawlta uhi.

HUN NANUNG
David tuh Nilelui hong kipat
khiatna mun suikhe dingin hong
kisakkhiak sawm nawn a himahleh
ataksaahatnawnlouh ziakin
zawnthoh leh puakthohangai ta hi.
Nilelui kipatna zongzong mahleh a
damsung in mukhia zou tuanlou hi.
Huchiin, zingsang khat bawkta inn
neuchik a kibawl sung a khukdinsa

KHRIST ADIA GIM TAMPI THUAK
A HINNA PIA NUNGAK JUDITH

-Tongkhansiam, Bukpi PC

David Wenberg’ tanu, Russia gam a missionary thupitak tanchin tuh
lungsim khoih leh ngaihnop huai mahmah ahi.  Davidte inkuan bel a pu,
apa khang ua sahkhua a ginom, sahkhua kembittute ana hi gige uhi.
Juda sahkhua (Judaism) biakna a midangte ginom zou lou leh muanhuai
lou tampi omleh David-te inkuan bel sahkhua meisel mitsak ngeilou a
kembitte ahi uhi.

Nungak Judith’ pu Rabbi siamtak, Upa tek mahmah ahita a, khualgam
apan Rabbi dangte a va zin chiangun a va veh sek ua, sahkhua thu
Jdudate paidan, gindan, pomdan leh Khristiante gindan, Jesu tangthu
khawng zan sawtpipi ava houlim pih gige sek uhi.  KHenkhatte’n Jesu
Jawlnei a kibawltawm ahi chi in a gen ua, khenkhatte’n Pathian’ hing
Tapa ahi, Jawlnei te’n Messia hong pai ding a chih pa uh ahi chih zan
sawt pipi bang ava kiselsek sek uhi.

Judith in apu leh alawmte kisel gige
na thute ana ngaikhe gige
ahihmanin Jesu Pathian Tapa hia?
Ahihkeileh Jawlnei a kibawltawm?
Ei mah bang a mihing mah hia?
Chih thu sun leh zan a angihatuah
leh a theihchet ut pen a hong hita
hi. A pu leh a lawmte pawl khat in
Messia hilou ahi a chi ua, alawmte
pawl khat in Pathian’ Tapa Messia
hong pai ding a chih pen uh ahi chia
agen uh hoih a dik zaw ding chi in

niteng, hun teng in ngaihtuah a,
alung a buai smsem a, theihchian a
tum tintenta hi.

Jesu tanchin koi a bang chi
theihchian ding?
Judaismte’n Christiante a haw
petmah ua a sahkhua ua pan mi
Khristian a alut chiangun paikhial,
lamhaih, gammang leh sihna
hankhuk zuan, misi bang in ngai ua,
dah petmah in dah sek uhi.

muanna a omna dingin,“Lemna
Kumpi’Tapa” vaihawm a neih
kisam hi. Khrist tungtawn in Pathian
toh naki lemta hia? Lemna
Tangthupha phuangzak dingin
nakimanta hiam? Na khelhna leh
mohna khem- peuh kisik-kiheisan
in “Toupa Jesu Khrist pasan mahin

Pathian toh kilemna ana bawlta in
aw, Sanggam it…”  Denchiang
denchiang’ na chih lailai aleh tukha
leh tukum a hong mualliammang
pe’tmahta dinga, Khrist apan suak
kipahna leh A’ tangtawn hinna na
cha’n lian lawkha ding ahi
Sanggam aw, ngaihsun-pha in!

KHUALZINNA
- Thangzo, Bangalore

Amasa in simtute tengteng i Toupa Jesu Khrist min in Christmas chibai
ka hon buk hi.  Heutute deihsakna i messenger a “Ka khualzinna” sau
lou gelh thei dia ka om man in amaute tung leh Pathian tung ah kipahthu
ka gen masa hi. Naupang chik hilai mahleng khual zin tam pawl hi dingin
ka ki gingta sam a, Toupa’ hon sapna tang a, A gam nna sem dia ka zin
velna sau lou ka hon taklang ding hi.

2010 June kha in Nagaland ah Toupa’ hon sawlna sem suah dingin
Lungthul (L) akipan Lamka ka zuan a, i theihsa chiat mahbangin i gam
pen bandh pum dim ahihmanin, Lamka apan Nagaland zuan dia ka
kisak lai un chi leh kuang buaina ziakin bandh ka tuak pah ngal ua,
maban phut suah ding kilamet huai hetlou dinmun ah ka ding uhi.  Tawpkik
phot mai a, ka lawinu’n EBA a school teacher a  a-sepna sem zom mai
leh chih ka ngaihtuah lai in, ka pa’n “Bawi Pathian in hon ze-et hikha
ding ahi”  ahon chih leh ka lungkiatna tengteng a hong bei thei pah hi.
Huchi’n thum kawm zel in, sih leh sih, dam leh dam, tan leh tan, thuak
leh thuak chi in bandh himahleh Lamka akipan ka tupna uh zuan in ka
kipankhe thouthou ta uhi.  Lamka leh Imphal kal buaina om hetlou in

taksa lam ah nuam mahmah a,
khalam nasepna bel haksa mahmah
leuleu hi.  Devotion i lak chiangun
lunglut hetlou ua, school naupangte
dan a thumang lou deuhte gawtna
piak a zep theih mawk lah hilou
ahihmanin etkol haksa hi.  Ei lam
ah bel naupang thumang loute na
nu/pa kiang a hon gen di ka hi i
chih leh lau in thumang pah ua, tua
ka sepna uah bel hichilou hi.
Neuchik va sukha leng amau ka nu/
ka pa kiang a hon gen di ka hi hon
lehchih pahpah ua, bang non chi
gen dia? Chia i dot leh, Jesu thu
hon hilh ua, ka ngaih nop kei leh
hon vua ka chi ding chi uhi.  Tua
bangin a nu leh pa-te kiang uah gen
taktak leu lah, suangkul hiam, a
khomite vuak hiam thuak theih hi
leuleu zel hi.

Himahleh tuni chiangin Toupa’
makaihna ziak mah in adan hong
om mahmah ta a, Bible thu ah leng
Jesu or Pathian min kiloh khak louh
na lam deuhte hilh phot in, a thei
masasa kipahman piak chih dan
khawng in kisinsak hi.  Tuabang kal
ah Gospel la sate bang chikhum
pia in ka hih tou ua, nidang sangin
nasep dan nuam tuam mahmahta
hi.  Jesu muanna leng hon nei in,
Jesu min a thumnate bang leng

ngaina in gingta thei pawl omta uhi.
A lian zaw deuh ten a neu zaw
deuhte thumna a ana makaih thei
khop in hong khangtou thei hi.

Huchi’n amaute lakah Pastor hih ut
bang, missionary hih ut bang hong
om theita a, ka kiphan uh lian
mahmah hi.  Ni khat ka tapa Siam
damlou in hong buaisai, nak nawn
lou in doctor kiang ah ka taipih pah
ua, doctor kiang ka tun un hong hak
a, hong nak kik hi. Tua hun in inn a
omte’n hon phone ua, “Hoihta ei”
ka chih leh ka etkol uh naupangte
kisamkhawm in thum chihtak a thum
ana hi ua, inn ka tunkik tak un ahon
delh nainai ua, “Jesu’n a suk dam
ahi” hon chi uleh mittui dai mahmah
hi.   A ginna uh khang in kip sot
mahmah ahihmanin Pathian min phat
in om hen!

Simtute Pathian gam nna i sepna
uah sep theih lam chiat sem in, A
gam kek lian zel ni chih ka hon
ngetna ahi.  Toupa’n simtute sa leh
kha ah hon vualzawl khawmta hen.

Huaiziakin Judaismte tuh
Khristiante kiang ah a hoh ngei kei
ua, hou le a houpih ut het kei uhi.
Huchibang ahihziakin Judith
lungkhamna pen leh buaina pen tuh
Jesu tanchin koi a theichian thei ding
ka hi hiam chih ahita hi.

School kaina mun ah
Judith College kai ahi a, nungak
pilvang leh kizentak, mi ginom leh
thutak mahmah ahi.  Khristian
nungak lawm khat a nei a, huai in
hun lemchang a muh chiangin a
houlimpih sek a, a khen chiangin
Judith a heh thei mahmah hi.  A
lawmnu min Elizabeth ahi.  Ni khat
Elizabeth in Judith kiang a kon muh
tung akipan Levi itna in ka hon it
petmah a, Jesu na gintak theih na
dingin Pathian kiang a hon thumpih
gige ka hi.  Ka thumna Pathian in
ahon danwg ding a, ni khat tei
Khrist a ka sanggam na hong hi
ding a chih leh, kei Judaism ka hi a,
Yeshua (Jesu) na chih gingta theilou
ding leh gingta ngeilou ding ka hi
chi in a dawng hi.

Himahleh Elizabeth omdan, a
hinkhua a ngaihtuah chiangin ki-
ngainiam leh thutak, ginom leh mi
hoih mahmah ahi chih a mu a,
Elizabeth hinkhua leh a thugen

zelte’n Yeshua (Jesu) theihchet
nopna lianpi a guan zel hi.

Jesu Khrist theihchetna dia lampi
sialna leh Khrist Messia theichetna
Tuabang a Juda kulmut (Judaism)
lak a khangkhia Judith in Jesu pen
Messia taktak mah hia chih a
theihchet na ding lampi haksapi
suak hi.  Aziakbel Judaism kulmut
ten Khristiante lampial a ngai, Jesu
pen Jawlnei kibawltawm bang a
ngai ahihmanun Jesu tanchin
himhim zanuam lou inkuan ahi uhi.

Lungbuai tak a Judtih aom lai in
tangval khat in a hong hel a, a
tangvalpa pen Judith nu leh pa
kipahpih mi ana hi kha zawmah hi.
Juda mi himahleh Judith in Jesu
tanchin a theihnop dan leh
Khristiante lak a khatvei va kikhop
a ut dan bang a nu leh pate theih
louh kal in a gen pih sek a, khatvei
hon va kikhop pih in chi in chialna
bang a bawl zel hi.  Huchi’n hun
leh nite hong pai zel a, Judith a
dingin hun lem, hun thak, ni thak a
hong suakkhia hi.  Huai bel, a khua
ua Khristian te’n crusade neih ding
chi in kongzing teng ah lehkha ahon
tak ua, huai a judate chialpina a tel
dia ngaihnat leh deihtuam na hi uh
chih a kigelh ziakin Judith a kipak

ah akipelut hi. Huai hun lai in
saptuam nasem evangelist khat aom
a, khopi M a thu agenna ah halhna
thupitak a tung hi.  Evangelist pa’n
nitak chiangin thugenna anei sek a,
nitak khat ngial tuh a thugen a tha it
mahmah mai a, missionary
challenge a bawl a, khamangthang
tampite gawtmun lam zuan in a liam
zungzung uh!  Amaute honkhe ding
a kua ahia kuan ding? Kua sawl
ding ka hia? Toupa’n a chi.  Nang
kuan lou ding na hia hiam?  Toupa’n
nang hon deih hi chi in chialna abawl
hi.  Huchia mite dai sipsip a aom lai
un tutna vual nu-nung lam a numei
khat in kei Toupa sapna sang dingin
ka ki manta a chi hi.  Huai numei
tuh Judith ahi. Pathian nasem ding
in ka ching het kei chih ka thei a,
ahihhangin Pathian in kei tungtawn
in nna a sem thei chih bel ka thei
chi in Toupa nna sem a theihtawp a
pang dingin a kipekheta hi.

Nasep dan
Judith in khopi M pansan in Toupa
a dingin sep petmah in a sem a, a
sep ut pen leh a thanopna pen tuh
damloute veh leh etkol ban ah
gentheite panpih chih khawng ahi.
Khokim, kho kiang khawng a
zinkual in tanchinhoih, hotdamna
thute gen in mite khalam leh salam

a panpih ngaite khawng a panpih
zel hi.  Nasepna gah suah lua
himahleh a tam zaw sem a gahsuah
theih na dingin theihtawp suah in
pan a la tawntung hi.  Russia
singtang gam a lai thei lou, sim
theiloute amin a Khristian kichite
a hehpih in a it petmah a, a min a
Khristian kichi a hondapa uh nei
khaloute ahi uh chih a thei a,
Pathian kiang a thusak gige mai hi.
A nasepna mun ah missionary dang
leng aom ua, hotdamna thu a gen
zel ua, mi tampi a kelhnate uh kisik
hotdamna a tang zel uhi.

Haksatna in a tuum
Russia gam ah kidouna thupi tak
mai a hong om a, gamsung pumpi
kidou ziak a sih ding launa in a neu
alian apumbuai gawp uhi.  Huchih
lai in mite Khrist a muanna leh bitna
ngai in a dangtak thei petmah ua,
vei leh tak ah niteng, hun tengin a
hondampa uh Jesu thei nuam napi
hilhtu ding omlou, gawtmun lam
zuan nuam loupi in a pai zungzung
uhi.  Russia gam simlam pang
singtang dawn a lam ah “Hong
hunkhia un” chia kahna aw suah
leh tum, alehlam lehlam a gospel
tanchinhoih tangkoupih in a buai
thei petmah mai uhi.  Mite khalam
an piak a poimoh ua, gal buaina

KHRISMAS  THUPUAK 2016
By: Pastor Goukhansiam Guite.

Simtute navek un Khrismas leh Advance Kumthak chibai aw! Nikum
2015 mualliam sate I ngaihsut kik chiangin gamsung buainate ziakin
deih thusam bang louin lungsim liap dedu in mual a hon liamsan ua
‘Mass hun nuamtak in kazang’ chi I om di-un agintak huai kei hi.
Himahleh, Jehouvah Toupa Pathian a mite adia hoih, A hoihna ziakin
Khrismas leh Kumthakte khamuang taka zang thei dingin ki lamet- na
lianpi toh ikisa touta tlat mai uhi.

TANGTEEL:  “Vansawltak in a
kiang uah,Laukei unla,ngai un,
michih a dingin Tanchin Hoih
kipahhuai mahmah kahon tun a hi.
Tuni in nou a dingin David khua ah
Hondampa a piangta. Amah Khrist
Toupa ahi… Vansawltak kiang ah
van ah mipi hon a hong omkhawm
guih ua, Pathian a phat ua,
Tungnungpen ah Pathian thupi
henla, Leitung a a kipahpih
mahmah mihingte  lakah lemthu
leng hen, achi uhi” [Lk.2:10,13,14].

Hiai thu in I Toupa leh Hondampa
Jesu Khrist mihing a hongpian laia
Vansawltakte Tangthupha
phuanzakna thu hon hilh hi.
Vansawltak, Toupa leh Hondampa
hong pianna  phuangkhe ding a
sawl a ompen hampha namai zen
e! Vanmun thupi nu- sia a Leitung

a hong kumsuk a Belamchingte
kianga hiai thu gen dinga teel a   om
ahi. Ahihziakin, Vansawltak sawla
om in bel khial kha ngeilou hi. Eite
khelhna   a puksa ,hotdam a om a,
tua Tangthupha tangkoupih thei
dingin I thiltuah leh theihte gen thei
dinga I om hamphatna thupi
zawtham ahi.  I tangteel in Tangthu
pha manphatna leh thupina 7[sagih]
a hon hilh a, tuate sutin ngaihtuah
anei   in ki kum khawmle ichi hi:

1) TANGTHUPHA IN LAUH
NA A DELH MANG MAN IN A
THUPI HI: Vansawltak in agen
masak pen “Laukei un…” chih
ahi(t.10). Tang 9 tawplam ah
Belamching te’n “alauta mahmah
ua” chih imu. Thillamdang mahmah
ahih manin alau ding mah uh ahi.
Leitung zaw lauhna leh

16). Itna in Khrist ah A hon teel a,
Khrist ana nial dena sa’ng
nuamloute peuhmah “TEEL
LOUH/SEH KHOLHLOUH’’
ahi chiang kilkel thohmai uhi.
Khrist, asa’ng nuamte peuhmah
hotdam dia teelkholh ahimai
uhi(John 1: 11-13; 1John 5 : 11 -
12).  Hiaiziaktakin,La in,“Aw a
lamdang e…aw A hon teelna…”
chi’n ana kiphuak hi, tua chauh
hilou Simlamte La khat in,“…lei
pianma pek na ngawn in kei hong
teel hi….” chi’n na phuah in ana
hamphatpih lua hi.

5)TANGTHUPHA IN A
HOTDAM MANIN A THUPI
HI:  Jesu Khrist Hondampa ding a
hongpai ahi (Matt. 1: 21).
Tangthupha i chih Khrist Hotdamna
thupha ahi (Rom.1:16,17).
Vansawltak in, “ hon dampa a
piangta  Amah Khrist Toupa ahi”
chi hi (t.11), Khrist in khelhna
(Heb.7:25), Sihna (Heb.2:14,15;
Rom.6:23), Setan(26:18) leh
mihinglui apan Ahon suaktasak hi
(Rom. 7). Khrist   suahtak    sakna
leh  Hotdamna A’ thilhihtheihna na
tangkha tahia Unaute?

6)TANGTHUPHA IN
PATHIAN A PAHTAWI MAN

IN A THUPI HI:  Vansawltak in
Belam-chingte kiang a a thupuak
agen khitin, a kiang uah van apan
mipi hon hong omkhawm guih in,
phatna Late thupitak lemin,“…
tungnungpe’n ah Pathian thupi
he’n…” (t.13,14) chih La  ahon
sa uhi.  Vantung apan ‘Tangthupha
Laigil’,”Pathian thupina piak ding
ahi” (cf Is.6).  A’ hehpihna
Tangthupha ka’n a Pathian’thupina
tunthei bangmah dang omlou hi. Ei
mikhialte a itna thupi dan, A’lainat
dan, tua ah kilang chian hi.
Khristmas hun a Pathian’thupina pe
dingin nang ah Khrist a hing hia ?
“Khrist neilou Mass” kia zangveu
nahi kha hiam? Kive’l chian dihni
sanggam aw!

7) TANGTHUPHA IN LEMNA-
LUNGMUANNA TAKTAK A
TUT MANIN A THUPI HI:
Vansawltakin,”…Leitung a aki
pahpih mahmah mihingte lakah
lemthu lengheen”  chi hi(t.14).
Pathian leh mikhial kilemna omsun
Jesu Khrist ahi (Rom.5: 6-
11;Eph.2: 11 -14). Pathian toh
kilemta te’n Pathian muanna
(Phil.4:7) leh midangte toh kilem
theihna I hon neihna Khrist’ Lemna
Tangthupha ziak ahi hi(Rom.5:1-
5). Huchi’n, Leitung a lemna leh

a, huai hun a ngaklah gu mahmah
hi.

A tangvalpa kiang ahilhkhawl a,
huai hun a ka nu leh pa theihlouh a
non hoh pih teitei ding ahi chi in a
guk in ana kisakhawl dimdiamta
hi.  Ka lungbuaina huai hun a hong
navakta ding ahi chih a kinepna leh
a lamet pipen ahihmanin a ngaklah
mahmah hi.

Jesu theichet na leh buaina thupi
Judith ngaklah nni ahong tungta a,
a tangval in a hon manoh a, nu leh
pate theih louh kal in Khristiante
biakin a Jesu tanchin ngaihnop huai
tak leh biltai huaitak in ahon kheta
a, nuam a sa petmah hi.  Tang a
Isreal mi zatan, henkol bun in om
uh chih la ahon sa uh bangchu
kuamah hilh ngailou in, a lungsim
ah pipute Aigupta saltang Mosi in
a pikhiat dante khawng a lungsim
ah a ngaihsun a, hiai mite milem
bia ahi kei ua Israel Pathian bia
ahi uh chih ahon theikhia a, nuam
a sak luat ziakin a lungtang van a
khai mah a bang hialta hi.
Thugentu in thu ahon gen a, isai
laibu a Belamnou goh ding a pi a
om bangin a mah leh a pi ua, i vek
ua khelhante amah tung a ngak
ahita chih thu ahon gen leh Judith

lungtang sung ah “hiai thutak na
pom louh theih louh ahi.  Amah Jesu
Pathian’ Belamnou Judate leh
khovel a mi tengteng ban ah, nang
a dia sipa ahi.  Pom mai in” chih
aw nem tak hong ging bang in thei
hi.  Judith in leng Jesu Pathian Tapa
Messia ahi chi in a pomta hi, Amen!

Judith biakin kai inn lam ahong tun
leh a insung uah buaina ahong ki
panpah ngal hi.  Jesu messia ahi
chih a pom ziakin a tangval a heh
mahmah hi.  A pianna nu leh pa leh
a sanggamte a heh ua, Judith
Khristian suakta maw? Chi in a ki
kou souhsouh mai uhi.  I inkuan leh
i nam pumpi hon suminsia a, hon
zahlak sak ahi chi in a heh mahmah
uhi.  Judate a nam dan uh leh
sahkho dan uh zuilou a Judith
Khristian sahkhua a apom tak
ziakin a insung teng a om tak hi in
a ngai nawn kei ua, thah zen sangin
hawlkhiak mai a sawm zaw uhi.  A
pianna nu leh pa lungkimna leh
thutanna bangin a insung ua pat a
piakhiak hun ding a asehsak nni un
a mahleng khodang zuan in Toupa
muang in a inn uh a niseta hi.

Missionary dia kipiakna
Judith tuh khopi khat, M kichi a
hong tung a, Evangelical saptuam

ziakin salam an leng a poimoh ua,
nektak kisam leh nek hoih louh
ziakin mite damtheihna a buai a,
inkuan a damlou tampi aom ban ah
mi a si mun mahmah hi.  Judith leh
a lawm missionaryte’n khalam
damlou anpiak toh, salam an piak
toh damdawi ding ngaihtuah sak
toh, sun leh zan in hun awl anei man
kei ua, buai in abuai thei uhi.  Judith
tuh Toupa’n nasep ding apiakte
phun se lou in a haksa pen hun ah
leng kipak takin a sem ngitnget hi.

Sihna in a umkimvel
Toupa’ nna sem a Judith buai
mahmah, tagah meithaite hehpih huai
taktakte a veh vialvial lai in a lehlam
ah communist sepaihte leng ana kisan
mahmah mai uhi.  Khatvei communist
sepaih, gospel doudaltuten Judith
kiang ah “Nangnu mun teng, gam teng
a vial vak a mite bumhai sawmnu, ka
hon theichian mahmah uh.  Na
ngawng hon bantan sak ding ka hi
uh” chi in a hankhum ek ua, Judith
lawm Khristiante khawng en kawm
in “Nou leh na Jesu uh... ka hon itna
uh ka sulang pah ding uh” chi in ha
gawi muatmuat kawm in a hang
toihtoih uhi.

Dakkal teng in Judith tung ah sihna
meipi a zing pha deuhdeuh mai hi.

A thugen laitak in communist sepaih
ten mit lian tak a en kawm in ahong
pai ua, a mit ua et ngam leng hilou
khop in a lauhuai uhi. Mit khauhtak
in Judith a en a, a temsau lakhia in
tuangtung a sat puak bukbuk mai
hi.  Thangpaih mel petmah in Judith
thugen lai a en a, kichiam kawm a
hang loi loi in, “Nangnu na thugen
ziak a kisik masapen dia hon bawl
ding ka hi” chi in ava kivei vutvut
mai hi.  Thil omdan leh bouruak
paidan ahong ki lamdang hiaihiai a,
thil tengteng le sihna in khazak
khum khinta hileh kilawm in a
langta hi.  Himahleh Judith in a
lungsim a khamuanna thu khovel in
a piak theih louh leh khovel in a
lakmang theih louh van khamuanna
a dimg a hihmanin a nasepna bang
dang teng sang a thupi zaw ahi chih
ngaihtuah a, kipumpiak in damlou
hehpih huai taktakte kem leh
khalam dangtakte Jesu kiang a
lemna leh muanna ngainate mah a
buaipih zaw hi.  Jesu mel a mai a
lang hileh kilawm in lunglut takin
anasep mah sunzom thouthou hi.

Hunte a pai liam bangin Judith hinna
tuh sihna toh kinaih hiai-hiai hi.
Communist sepaihten Jesu tanchin
gen peuhmahte thah tei-tei ding chi
in thupukna ahon lata ua, huai leng

tuak diing ahi zong un, Jesu Khris
pianna mun mahmah en-diing in
hong kuan ua, huchin Jesu Khris
kia hita lou in, Jesu Nu-leh-Pa,
“Mary toh, Joseph toh, Gan-
anpiakna kuang a naungek sial
a om va mu uhi”(Luke 2:16).
Toupa muh teitei sawm a, zong
mite’n mu ua, Pathian apan a lamet
sang ua, thupi zaw toh mukhom lai
uhi. Belampute’n a hun neih man
ua, Jesu Khris pianna mun vapha
ahi zenzen kei uhi. Tupna, Ginna,
Lametna, itna leh muhteitei utna
ziak kia a, Jesu Khris kiang a,
hongpai uh ahi zaw hi. Huaiziak in
hiai belampute Nnasep dan, eite’
Sep ding dan leng ahi hi.

Pathian neiloupi in, Pathian
phat a haksa hi (Luka 2:20):

Belamchingte’n vansawltak
apat a thuzak bang ngei ua, Jesu Khris
piang a vamuh chiang un kipak
mahmah in Pathian pahtawi leh phat
kawm zel in a kiiknawnta uhi.
Belamchingte’n Jesu a muh khit un,
Amah phat a, a pahtawi bang un,
Pathian toh kituak mite’n Pathian phat
leh pahtawi nuamsa ua, zongsang
(addict) uhi. Pathian toh kituak
loupi a Pathian phat a i pahtawi
chiang in sawt kihih ngap lou a,
bah in kinungtolh pahpah hi.

Huaiziakin, unau it, hun
paisa a I Khristmas zat dante
kiveelkik in, zu-le-sa khawng peuh
tawh Khrismas ana lawm sek i
hihleh Pathian ngaihdamna ngen in,
kal thak suan ding in thupukna la
thak ni. Khovel thilte nusia a, Jesu
Khrist kiang zuan di’a thupukna la
a, kal i suankhiak hun ding, I Pa
Pathian in hon na gal-et gige ahi aw.

Thukhitna:
Jesu Khris hongpian diing

kum 500 val vingveng kigenkhol
hong tangtung hi. Belampute’n
Van-Angelte Concert bawl apan
in, a ganhonte uh taisan zen in, Jesu
Khris mu diing in hong kuan
vengveng ua, Jesu kia hilou, Jesu
Nu-leh-Pa leng mukha uhi. Nang-
leh-Ken Jesu Khris hongpian na
kum bangzah I zangta a? Bang
kikhek na I neita a? Bang I
phattuam pihta a? Van-Angelte’n
Concert ziak in Pathian akipan
kipahna leh lungmuanna deih huai
tak ngah uhi. Huaiziak in tukum
ANGELTE Concert ziak in Nang-
leh-Ken Pathian a kipan, kipahna,
Lemna, muanna leh chihtakna nei
diing in, Toupa’n simtute tengteng
hon vualzawl chiatta hen.
Date: 19082016
valteshyam@gmail.com

thawmhauna ngen in dim hi.
Khangtangthu(Laisiangthou/OT) I
etleh, Pathian in A’ mite kianga A
thugen nanungpen Malaki tungtawn
in ahi.  Tuakhit nung kum 400
vingveng khawl a, Khrist hong pian
leh Pathian thugen kiza nawn hi.
Lauhna khempeuh damdawi
hoihpen,”Khrist’Tangthupha”
ahi.(Sam 23:4; Is.41:10; Heb.2:14-
18; 13:5,6).

2) TANGTHUPHA IN
KIPAHNA THUPITAK  ATUT
MANIN A THUPI HI: Vansawltak
in,”Tanchinhoih kipahhuai mahmah
kahon tut  a hi…”chi hi (t.10).
Lauhthawnna leh lauhuai omna ah
kipahna leh lungmuanna taktak om
theilou hi.  Kipahna  mel – ma
lianpen launa ahi. Khrist hong paima
in, mihing lungsim launa in a luah
dima, kipahna om thei hetlou hi.
Tangthupha in launa hawlmang a,
kipahna in lungsung a luah a thupi
mahmah hi(Jn.15:11). Khrist, A
tangthupha tungtawna sanga kipah-
na  nei mite’n haksatna mun ah zong
kipahna in dim thei uhi (Habk.
3:17,18; Nas. 16: 25).

3) TANGTHUPHA MI KHEM
PEUH ADING AHIHZIAKIN
TANGTHUPHA AHI:

Vansawltakin, “…michih a dingin
Tanchin Hoih kipahhuai ka hon
tuna hi”(t.10). Mi kuapeuh mikhial
ahih manin Jesu Khrist’tangthupha
mi khempeuh in kisam uhi
(Rom.3:10- 18,23; 5: 12; 6:23).
Mi-pil, mi-mawl,mi-hoih,mi-gilou,
mi-lian, mi-hau    leh  mi-zawng,
a- teek- a- khang, aneu- alian, mi-
ngou- m-ivom, mi-eng te’n aki
taksap vek uh ahihi (Rom.3: 23 –
26). Jesu Khrist loungal khovel
mite tandia hongpiang  dang
himhim omlou hi(John 14: 6; Nas.
4: 14; I John 2: 5,6).

 4) TANGTHUPHA IN MIMAL
MANPHATNA ANGAIH
POIMOH MANIN A THUPI HI:
Tangthupha ichihchih mi khempeuh
a ding ahih bangbang in, michih a
ding a hih manin,“Tuni in NOU
ADING IN’’ chih hi sese hi(t.11).
Jesu Khrist in mimal malte
poimawh ngaih in :- Nikodem (Jn.
3, Samari Numei (Jn.4), Kum 38
damlou (Jn.5: 1ff) hiai mite
mangngilh hetlou in a phawk tinten
hi.  Luka 15na a Mang – thang  3te
–in zong, mi-malmal a poimoh
ngaihna gen chian uhi. Pathian in
hot- damlouh ding mawngmawng
ana bawlkei a, tuabang hong hiding
in A teeltuam Zomah hi(John 3:

mulkimna bei a thah ding chih ahi
lai hi.  Ni tamlou ahong pai a, nitak
khat sepaihte tuilou a buk lui sim,
bawng honte an nekna mun ah
abuai laihlaih ua, a gamtat dan uh
mi khat mat nei hileu a kilawm hi.
Tua buk sung a mi khat sawnlut
hileu a kilawm a, buk pua ah duty
hoihtak aom zawmah uhi.  Sawtlou
nung in communist sepaihte tuh a
paimang nawn uhi.  Huai nitak tuh
khua bang leng mial khol se hileh
kilawm!  Bangmah thawmging zak
ding aom kei a, a dai zikzek hi.

Zing nni ahong suak a, loubuk lam
a mikhat lauh nei hileh kilawm in
alang alang en kawm leplep a pai
mi khat aom a, huai buk kise
nimnem sung ava et leh tem a agawl
bantansa mi kua hiam khat ana lum
hi.  Aw! Heiha! Hiai misi kua dang
hilou in Pathian’ nasem, it huai tak,
damlou leh gentheite, tagahte
khotuah a enkol gige, missionary
thupi mahmah nungak Judith ana
himaimah hi.  Amah zaw lungkim

tak leh thanuam tak a ana asep
Pathian kiang ah kipak in tangtawn
in a khawltawldamta hi.

Sinlai
Jesu Khrist thu a zakte theichian
a, a nasep ding a tup tinten
bangin eiten lei Jesu theichian in
amah muchian lehang i ginna uh
kip ding hi.  Judith in a nu leh pa,
a tangvalpa sangin Jesu it zaw a,
sih tan dong in Jesu a dingin
ginom hi.  Eiten leng tua bangin
Jesu mah itpen lehang i missiona
nasepna in masawn ding hi.
Khristian nasepna pen nekzonna
mai hilou, khalam hotdamna
ahihmanin thanuam tak a sep
ding ahi.  A lauhuai pen mun a
leng Pathian muang a, sep dia
ahon piakte hangsantak a i sep
ding uh ahi.

Joint Mission Conference adia
Thugelh Kidemna, Thanlon
Presbystery a KHATNA ahi.

posting pai diing bang I ut kei lai
uhi. Himahleh, Jesu Khris hongpian
a miniam leh tuantualte kiang a
hongkilak na in “Pathian thu
tungtawn a, miniam, mimawl leh
tuantual te’n, khovak pha honmuh
diing uh, Pathian thiltup leh ngiim
ahi chih belampute kiang a Concert
hongbawl masak na pen in hongen
chian mahmah hi.

Concert a laa kisa:
Hiai Concert a lasak diing

kigin kholhna omlou ahihman in, a
hun hongtun in Pathian in a lasak
diing uh apia mai hi. “Huan, angel
kiangah vana mipi hon a hong
om khawm guih ua, Pathian a
phat ua, Tungnung pen van ah
Pathian thupi henla, Leitung a
amah lungkimna mahmah mite
lak ah lemthu leng hen,’ achi uhi
(Luke 2:13-14). Hiai Angelte
lasak apan sinlai tampi hon
piangsak thei hi. Amasa in Pathian
a phat uhi. Pathian tellou in leitung
ah muanna leh lemna om theilou
diing hi. Banghang a muanna leh
lemna poimoh hiam I chihchiang in,
I tenna khovel Satan thuneihna
mun ahihman in, ni-teng, hun teng,
dakkal leh second teng in I khial
uhi. Tuahang in Pathian naih a,
Pathian tel mite’n, Pathian mu diing

ua, Pathian toh om khom diing ua,
Pathian phat diing ua, Pathian a
pahtawi/phat a om chiang un,
Innkuan sung ah muanna,
Innvengte toh kal ah lemna, I
gamsung ah lemna, I saptuam sung
ah lemna leh Mimal chih in kituahna
I nei diing uhi. Tua thutak Van
Angelte’n thei chian mahmah
ahihman un, Concert hongbawl
masak pen un, mipi sak pih pah
theih diing in hiai laa “Tungnung
pen van ah Pathian thupi henla,
Leitung a amah lungkimna
mahmah mite lak ah lemthu leng
hen” chi in hong sakhia uhi.

Concert gahsuahte:
A tangpi in I gam a

Concert om chiang in, a gahsuahte
I et-kik chiang in, Sisan ki-suahna,
Kisualna, Gari kikhet siatsak leh
khat veivei sihna bang kituak thei
hi. Himahleh, Van-Angelte’n
Concert hongbawl ua, Concert
thom a daih nung in, Concert uap
tute lak a, belam chingte’n,
“Bethlehem khua pha in I vapai
diing ua, Toupa’n ei ahon hilh,
hiai thil hong tung tuh i-va en
diing uh,” akichi uhi (Luke 2:15).
Belampute lak a gahsuah masa pen
tuh, Jesu Khris pianna mun pha
diing a ki-thutuahna, anuam ahaksa

Angel te’n Concert bawl uh
By/ Intern Pastor TK Shyam Valte,
Thingkangphai Presbyterian Church

“Tungnung pen ah Pathian thupi henla, Leitung a akipahpih
mahmah mihingte lakah lemthu leng hen”(Luke 2:14).

Thupatna:
Kuamah lam-et hetlouh in Lamka ah 1994 kum hi in kathei (A kum ka
genkhelh leh Simtute’n bawl dikna non hilh theih uleh kipah huai
mahmah diing hi) “Light House” (Tua sepoyte omna), Sialmat Hospital
gei ah,Phonix kichi te’n Concert thupitak hong nei uhi. Hiai ni a concert
uap tute aneu pen apan alian pen tan simseng diing ahi kei hi. Tua concert
hun a thupi kasak mahmah tuh, tum ging chi-tuamtuam leh Guiter ging
chi-tuamtuam ahon gingsakte uh ahi hi. Tuamah bang in kuamah lam
Et-hetlouh leh kigin louh laitak in Van Angelte’n KHRIS HONG
PIANNA ZIAK in Concert thupi tak, Bethlehem khokiim, khawtung
zawn ah, zankimlai in VANLAIZAWL ah  Concert  masa penpen hong nei

uhi. Hiai hun a lamdang kasak
mahmah tuh, concert uap tute
kuamah phoklouh, belam chingtute
ahi uhi. Hiai concert neihna diing mun
leh hun chet genkhiak na om kei mah
leh, Jawlnei Isai leh Mika in kum 500
val vingveng Concert om diing
ahihdan kichiantak in ana genkhol hi.
“Hoih e leh, Toupa ngei in
chiamtehna a honpe ding hi; a gai
nungaknou khat in tapa anei
diing a, a min di’n Immanuel
aphuak diing hi. TOUPA’N,

“Bethlehem Ephratha aw, Juda
gam a khopite lak a aneupen khat
na hina a, nang a kipan in
Israelte’ vaihawmtu ding khat ka
hon pokhe diing, a innkuan hong
kipatna bel taanglai pek a kipan
ahi” ahi hi” (Isai 7:15; Mika 5:2).

Hiai Pathian Jawlnei te’n
Jesu Khris hongpian diing, amin
diing, ahihna diing leh amun diing
chiantak in honhilh uhi. Hiai
genkholhna tuh Jesu Khris

hongpian in, ANGEL TE’N
CONCERT thupitak Gamdai a
belam chingte kiang ah, phatna laa
sa in hongpuang khia uhi. “Huan,
angel kiangah vana mipi hon a
hong om khawm guih ua,
Pathian a phat ua. “Tungnung
pen van ah Pathian thupi henla,
Leitung a amah lungkimna
mahmah mite lak ah lemthu
leng hen,” achi uhi (Luke 2:13-
14). Pathian mite lak ah, lemthu
leng hen ahong chi uhi.
Halleluijah!!!!

Concert masa pen uaptute:
Leitung a Concert thupi

taktak leh khovel theih phak a,
kimolna thupi taktak om chiang in
a uaptute, milian leh khosung  leh
Gamsung a thunei leh thupite ahi
tangpi uhi. Himahleh, hiai Angelte’
Concert bawlna a uaptute bel
mithupi leh kuamah phawk phak
louh belam chingte ahi uhi. Leitung
tung koimun peuh ah, belam/gan
chingte mithupi, minthang leh mite
phawkphak luat, a om ngei kei uhi.
Amaute theihna om suntuh, khawlni
tanglou, Judate dan zuilou, biakna
ngaihsak lou leh biakna paidan
nasan theilou diing in koih uhi.
Banghang hiam I chihleh, Kumkhua
a gamlak a belamte hing a om

detziak uh ahi hi. Tuabang zah a,
mite’n a nuaisiah uh himahleh, van-
leh-lei siamtu Pathian in Jesu Khris
pianthu thei masa pen diing in teel
khia tamai hi. Jesu Khris
hongpianna diing a, lemgeltu leh
tangkou pihna dia mohpuakna
piak hileng koilak I tel diing ua?
Kumpi leh mithupite kiang I tel
diing uam? Ahihkei leh belam
chingte kiang mah ah I pai diing
uam? Pathian in belampute, Jesu
Khris pianthu thei masa pen diing
a, ateel chitchiiat na in, thiltampi
honngaihtuah sak hi.

Tulai in semtu khenkhat
sepna mun a awm ngaplou leh
tanggamte a painuam lou chih bang
I muhchiang in, belam chingte
kiang a kilak angelte’n  Jesu Khris
hongpianna thu vapuak kha diing
un a gintak huai khol kei hi.
Thugentu minthang taktak,
saptuam neu khenkhat in a
chialkhiak zohlouh uh chihbang I
zak chiang in lungkham huai deuh
a bat hun om mokmok hi. Pathian
in mite thu simlouh, Belampute
tanchin hoih zamasa diing a a tel
nung in eite’n, Biakinn thupi leh lian
taktakte kia lou ah thugeen i
thanuamkei ua, I utkei zomah ua,
semtu khenkhat ngial zodawn a

GA -cum- Joint Missions Conference 2016
Presbytery Wise Kidemna

Saitu : Presbytery PMF-te

Thanlon Presbytery:
01. Thugelh First : Tongthiansiam, Bukpi

Second : Deac. T. Lianlemthang, Thanlon
02. Lapawl First : Sinzawl PC

Second : Bukpi PC
03. Drama First : Songtal PC

Second : Thanlon PC

Singngat Presbytery:
01. Thugelh First : Marilyn Dimthianmawi, Singngat

Second : Deihnu, C. Tuiveljang
02. Lapawl First : Singngat PC

Second : Lhanghoi Veng PC
03. Drama First : Lungthul (L) PC

Second : Maukot PC

Lamka Presbytery:
01. Thugelh First : Eld.G.Lalkhanthang, Immanuel

Second : TK Luther Tunglut, Elim
02. Lapawl First : Bethsaida PC

Second : Rayburn PC
03. Drama First : Rayburn PC

Second : Zion PC

South Lamka Presbytery:
01. Thugelh First : K. Thangchinlun, Mata

Second : Chingnemkim, Mualkoi
02. Lapawl First : Mualkoi PC

Second : Daijang PC
03. Drama First : Mualkoi PC

Second : Thingkangphai PC

Note : Laphuah kidemna pen, khawmpi hun sung a neih ahi ding


